Darlleniadau Dramatig

Dyn yn dioddef o’r gwahanglwyf
Luc 5: 12-16
Llefarydd
Yn un o'r trefi dyma Iesu’n cyfarfod dyn oedd â gwahanglwyf dros ei gorff i gyd. Pan welodd hwnnw Iesu, syrthiodd ar ei wyneb ar lawr a chrefu am gael ei iacháu:

Dyn
Arglwydd, gelli di fy ngwneud i’n iach os wyt ti eisiau.

Llefarydd
Dyma Iesu yn estyn ei law a chyffwrdd y dyn. 

Iesu
Dyna dw i eisiau, Bydd lân! 

Llefarydd
A'r eiliad honno dyma’r gwahanglwyf yn diflannu. 
Ar ôl ei rybuddio i beidio dweud wrth neb beth oedd wedi digwydd, dyma Iesu’n dweud wrtho:

Iesu
Dos i ddangos dy hun i'r offeiriad. Dos ag offrwm gyda ti, yn union fel dwedodd Moses, yn dystiolaeth i’r bobl dy fod ti wedi cael dy iacháu.

Llefarydd
Ond roedd y newyddion amdano yn mynd ar led fwy a mwy. Roedd tyrfaoedd mawr o bobl yn dod i wrando arno ac i gael eu hiacháu. Ond byddai Iesu’n aml yn mynd o'r golwg i leoedd unig yn yr anialwch i weddïo.

